
Tíðin er løgin. Onkuntíð 
kann tíðin tykjast at aka 
sum snigil í hálku, aðrar tíðir 
kann hon renna sum hara í 
undanvindi. Tey, ið hava bíða 
eftir, at tíðin skuldi koma, tá 
ið Vencil hin 11. kom út, hava 
ikki bíðað til fánýtis. Nú er 
hann her.

Í Vencli 11 eru eins og 
í hinum Venclunum, ið 
undanfarnir eru, nógvir 
spennandi tekstir, bæði á 
bundnum og óbundnum 
máli. Ein trivalig teggja av 
yrkingum úr stóru verð og 
úr heimligu Føroyum. Við 
eru William Wordsworth, 
Federico García Lorca, 
Gunnar Ekelöf, Rudyard 
Kipling, Vagnur Streymoy og 
Marjun Syderbø Kjelnæs.

Ein góður bulur av 
stuttsøgum úr Íslandi, 
Føroyum og Amerika 
er við. Tvær søgur eru 
eftir Gyrðiri Eliasson, ið 
vann Bókmentavirðisløn 
Norðurlandaráðsins í fjør. 

Ein søga er eftir Edgar Allan 
Poe, og debutanturin hesa 
ferð eitur Høgni Miné. 

Sum nakað serligt, er ein 
blokkur aftast í Vencli við 
yrkingum, ið vórðu skrivaðar, 
tá ið ræðuleikarnir tann 
22.07.11 hendu í Oslo og á 
Utøya. Nú Breivik mestsum 
er allastaðni í tíðindaverðini, 
hevur tað stóran týdning, 
at vit minnast og aldri 
gloyma slíkar ræðulleikar. 
Yrkingarnar 
hava Pia Taf­
drup, Agnar 
Artúvertin, 
O d d f r í ð u r 
Marni Ras­
mussen, Hall­
dóara Dam, 
Sólrún Mich­
elsen, Frits 
Johannesen, 
A l e x a n d u r 
Kristiansen, 
Sissal Kamp­
mann og Katr­
in Reinert 

skrivað. 
Permuna á Vencli 11. hevur 

Brandur Patursson gjørt eftir 
øllum yrkingunum, sum eru 
skrivaðar til bumbubrestin í 
Oslo og hópmorðið á Utøya. 

Tá ið Jens Stoltenberg var 
og vitjaði okkum, fekk hann 
eitt eintak av Vencli og eitt 
prent av permuni.

Perman er prentað á graf­
iska verkstaðnum, Stein­
prenti.

Bókmentir alment oyðsl
Ekstra Bladet er ikki í iva – tað er alment oyðsl, at for­

sætisráðharrin nýtir tíggju ferðir so nógvar almenn­
ar pengar at vitja »konens hjemø«, sum tað hevði 

kostað, um hann og fylgið flugu við Atlantsflog

352.000 kr til 
Føroyaferð

Hvítu­
sunnu­
stevna 
í Vest­
manna

Býararkitektur sagt upp Umboðsmenn 
hittast í Føroyum 

Vencil hin 11. 
endiliga komin

Býararkitekturin í Havn sein­
astu níggju árini, Mikael Viderø, 
hevur boðað borgarstjóranum 
og stjórnini frá, at hann hevur 
gjørt av at royna nýggjar av­
bjóðingar, og hevur sagt seg úr 
starvi.  

Mikael Viderø byrjaði í starvi 
hjá kommununi sum deildarleið­
ari á Býarskipanardeildini í 2002. 

Eitt ár seinni setti býráðið hann 
sum býararkitekt, tá tað starvið 
gjørdist leyst.

  Mikael Viderø fer nú í starv 
sum deildarleiðari hjá Landsverk, 
har hann í stóran mun fer at ar­
beiða við byggiverkætlanum og 
planlegging, eins og hann hevur 
gjørt hjá kommununi sum býar­
arkitektur.

Í døgunum 22. mai til 25. mai 
2012 er føroyski umboðsmað­
urin á fyrsta sinni vertur fyri 
einum norðurlendskum um­
boðsmannafundi. Fundurin 
verður hildin á Hotel Tórs­

havn. 
Á fundinum verða 

umrøddir spurningar 
av felags áhuga. Millum 

evnini, sum eru sett á 
skránna kann nevnast:

• Brúkið hjá myndugleik­
um av sosialum miðlum sum 
Facebook og Twitter

• Immuniteturin hjá um­
boðsmansstovnunum

• Eftirlitið hjá umboðs­
manninum av almennum 
eftirlitsmyndugleikum.

Eins og undanfarin ár 
verða tað heimligar 
kreftir, sum mynda 
hvítusunnustevnuna, 
sum hesaferð verður 
hildin í ítróttarhøllini 
í Vestmanna – og á 
talaralistanum eru 
persónar, sum eru í 
leiðslunum í hvítu­
sunnusamkomunum.
Stevnan byrjar við 
nátturða fríggjakvøldið 
klokkan 18.00 og fyrsta 
møtið verður kl. 20.00.

Leygardagurin er av­
settur til tvey sertiltøk. 
Annað er barnatiltak, 
sum byrjar kl. 16.00, 
har børn úr Vest­
manna fara at spæla 
violin, ein leikur um 
Nóa og ørkina verður 
framførdur og børn úr 
Evangeliihúsinum og 
barnakórið Zmartiez úr 
Filadelfia syngja. Eisini 
verður ábit. Hitt tiltak­
ið er á fjarðasandi og 
byrjar tað kl. 19.00. Har 
verður hugni og skemt 
s.s. posarenning og tog­
togan, og felagssangur, 
har fosturlandssangir 
og andaligar sangperl­
ur verða sungnar run­
dan um bál.

H v í t u s u n n u d a g 
verður møti kl. 11.00 
og kl. 18.00 og tað 
vælkenda Syngið við-
møtið  verður kl. 21.00. 
2. Hvítusunnudag 
verður møti kl. 11.00 og 
er hetta seinasta møti í 
stevnuni.

Fyrireikararnir av 
stevnuni eru: Betania í 
Skopun, Evangeliihús­
ið, Filadelfia, Hvítu­
sunnusamkoman allar 
í Havn og Saron í Vest­
manna.

Tað kostaði danska ríkiskass­
anum 352.000 krónur, tá fyrr­
verandi forsætisráðharrin 
Lars Løkke Rasmussen, kon­
an Sólrun, seks embætisfólk 
og tveir lívverjar fóru til Før­
oya í august í 2010.

Tað var eitt flogfar hjá 
loftverjuni, sum flutti fylgið 
til Føroya og aftur til Dan­
markar.   Lars Løkke Rasmus­
sen sigur við Ekstrablaðið, 

at hann hevur onga ábyrgd 
av, at ferðin kostaði skatta­
borgarunum 352.000 krónur, 
tí tað er forsætismálaráðið, 
sum leggur slíkar ferðir til 
rættis.

Ekstrablaðið skrivar, at 
høvdu forsætisráðharrin og 
fylgi hansara flogið við At­
lantsflogi ístaðin fyri, hevði 
ferðin kostað donsku skatta­
borgarunum 37.000 krónur.

Jens Stoltenberg fekk feskasta eintakið 
av Permuni av sínýggjasta Vencili, 

sum varð prentað á Steinprenti 


